
Na przińdnosc  

 

Co je za tą brómą? 

Za przińdnotë progã  

Biédzëskò? Żôrotnosc? 

Mòże równak dôga? 

 

Abò czësto jinak: 

Tak szaro, jaż bòli 

I mdzesz zmiartim psëskã 

Przerazlëwie skòlëc... 

 

Dôj dechù - pracharzëc  

I farwã na òczë, 

Czej wcyg le ùdżibłi  

A gòrzczi je cëczer  

 

Zarzeszëlë jãzëk  

I batóg nad mëslą  

Pòdatczi scygają  

Òd te, co sã przësni 

 

Drachtë zëmny wòdë  

Nie są ju pòmògłé  

Czedë bùńtu klatë 

W znak mają wëstrzëgłé 

 

Jak merk na bidlątkù 

Wëpôlony ògniã  

A twòja jadłoba  

Wòłô ze dna stëdni  

 

A mòże za brómą  

Prosto ni ma nicze? 

Le na twòjim grobie  

Chtos pòstawi znitë? 

 

Abò gò nie nańdze  

Pòde rzmą lëscatą  

I zôs miną jes'nie  

Zymczi, zëmë, lata... 

